
ques iours que ie tafchois de gagner fon affe®ion, afin
qu'elle me preftaft plus volontiers l'oreille, cognoif-
fant bien qu'elle ne pouuoit pas viure long-temps, car
elle eftoit comme vne {quelette, n’ayant quafi plus la
force de parler, quand elle appelloit quelqu’'vn la
nuit, ie me leuois moy mefme, & l'éueillois, ie luy
faifois du feu, ie luy demandois ce dont elle auoit be-
foin, elle me comandoit de petites chofettes, comme
de fermer les portes ou boucher quelque trou de la
cabane qui l'incomodoit, apres ces menus difcours &
offices de charité, ie I'aborday, & luy demaday fi elle
ne vouloit pas bien croire en celuy qui a tout fai&, &
que fon ame apres fa mort feroit bien-heureufe. Au
commencement elle me répondit qu’elle n’auoit point
veu Dieu, & que ie luy fiffe voir, autrement qu’elle
ne pouuoit croire en luy, elle auoit tiré cefte réponfe
de la bouche de s6 mary, Ie luy repartis qu'elle [254]
croyoit plufieurs chofes qu’elle ne voyoit pas, & qu’'au
refte fon ame feroit bruflée pour vne eternité fi elle
n’obeifloit a celuy qui a tout fait; elle s'adoucit petit
a petit, & me témoigna qu’elle luy vouloit obeir, ie
n’ofois l'entretenir long temps, mais feulement par
reprifes, ceux qui me voyoient me crians que ie la
laiffaffe.

Sur le foir eftds tous das noftre nouuelle cabane, ie
m’approchay d’elle, I'appellant par fon nom, iamais
elle ne me voulut parler en la prefence des autres,
ie priay le Sorcier de luy dire qu’elle me répondift, &
de m'ayder a l'inftruire, luy reprefentant qu’il ne pou-
uoit arriuer que du bien de cefte action, il me répond
non plus que la malade, ie m’addreffe & I’Apoftat le
preflant auec de tres humbles prieres de me prefter
fa parole, point de répdfe; ie retourne a la malade,



